
PERTUBUHAN KEBANGSAAN MELAYU BERSATU

ATAU UMNO

( UNITED MALAYS MALAYS NATIONAL ORGANISATION )

No. Pendaftaran 676/88 ( Wilayah Persekutuan )

TATACARA MESYUARAT PERGERAKAN PEMUDA UMNO BAHAGIAN 

& 

PERSIDANGAN PERGERAKAN

 PEMUDA UMNO CAWANGAN
BERSATU – BERSETIA – BERKHIDMAT

TATACARA MESYUARAT PERGERAKAN PEMUDA UMNO

SUSUNAN KANDUNGAN

1. Tanggungjawab Badan Perhubungan Pemuda UMNO Negeri dan Pergerakan Pemuda UMNO Bahagian/Cawangan.

2. Tatacara Mesyuarat/Persidangan Perwakilan Pergerakan Pemuda Bahagian.

3. Tatacara Persidangan Pergerakan Pemuda Cawangan.
1.0
Tanggungjawab Badan Perhubungan Pemuda UMNO Negeri dan Pergerakan Pemuda UMNO Bahagian/Cawangan.

1.1 Penyelaras

Badan Perhubungan Pergerakan Pemuda Negeri yang bertanggungjawab kepada Badan Perhubungan Negeri adalah penyelaras Mesyuarat Perwakilan Pergerakan Pemuda Bahagian. Mengambil sebarang pertelingkahan yang berlaku sebelum menggunakan saluran terakhir merujuk kepada Badan Perhubungan Negeri.

1.2 Penetapan Tarikh Mesyuarat

Jawatankuasa Badan Perhubungan Pergerakan Pemuda Negeri hendaklah menetapkan jadual tarikh mesyuarat Perwakilan Pergerakan Pemuda Bahagian dalam tempoh masa yang ditetapkan oleh Majlis Tertinggi UMNO setelah berunding dengan Jawatankuasa Pergerakan Pemuda UMNO Bahagian.

1.3
Ketetapan Mesyuarat

Mesyuarat Perwakilan Pergerakan Pemuda Bahagian hendaklah diadakan sebelum Mesyuarat Perwakilan UMNO Bahagian. Peraturan Pemuda UMNO Bahagian di peringkat penaja, Mesyuarat Perwakilan Pergerakan Pemuda hendaklah diadakan selepas Mesyuarat Perwakilan UMNO Bahagian

1.4
Pergerakan Pemuda UMNO Bahagian

Jawatankuasa Pergerakan Pemuda UMNO Bahagian yang bertanggungjawab kepada Jawatankuasa UMNO Bahagian hendaklah menetapkan tarikh dan tempat Persidangan Pergerakan Pemuda Cawangan setelah berunding dengan Jawatankuasa Pemuda Cawangan.

1.5
Hak Bermesyuarat

Pergerakan Pemuda UMNO Bahagian yang mengadakan Mesyuarat Perwakilannya adalah terdiri dari Bahagian UMNO yang telah berdaftar dengan Pendaftar Pertubuhan yang salinan sah Sijil Pendaftarannya telah dikeluarkan oleh Ibu Pejabat UMNO.

1.6
Perlantikan Wakil/Penyediaan Laporan

Jawatankuasa Badan Perhubungan Pemuda Negeri/Jawatankuasa Pemuda Bahagian hendaklah melantik wakilnya hadir di Mesyuarat Perwakilan Pemuda Bahagian/Persidangan Pemuda Cawangan untuk mengawasi perjalanan mesyuarat dari awal hingga akhir dan bertindak sebagai pakar rujuk jika berbangkit perkara tafsiran Perlembagaan dan Peraturan Persidangan UMNO. Menyelesaikan sebarang pertelingkahan yang berlaku sebelum menggunakan saluran yang terakhir merujuk kepada Badan Perhubungan Negeri serta menyediakan laporan bertulis keputusan Mesyuarat Perwakilan Pemuda Bahagian/Persidangan Pemuda Cawangan yang berkenaan.

1.7
Format Laporan

Badan Perhubungan Pergerakan Pemuda Negeri/Jawatankuasa Pergerakan Pemuda UMNO Bahagian hendaklah menyediakan format laporan bertulis keputusan Mesyuarat Perwakilan Pemuda Bahagian/Persidangan Cawangan untuk kegunaan Wakil Badan Perhubungan Pemuda Negeri/Jawatankuasa Pemuda Bahagian yang menghadiri Mesyuarat Perwakilan Pemuda Bahagian/Persidangan Pemuda Cawangan.

1.8
Laporan Bertulis

Badan Perhubungan Pergerakan Pemuda Negeri/Jawatankuasa Pergerakan Pemuda UMNO Bahagian hendaklah mengemukakan laporan bertulis semua keputusan Mesyuarat Perwakilan Pemuda Bahagian/Persidangan Pemuda Cawangan kepada Ibu Pejabat Pergerakan Pemuda UMNO Malaysia dalam tempoh 7 hari dari tarikh Mesyuarat Perwakilan Bahagian/Persidangan Pemuda Cawangan.

1.9
Pemilihan

Wakil Badan Perhubungan Pemuda Negeri/ Jawatankuasa Pemuda Bahagian hendaklah mengendalikan semua tugas pemilihan semua jawatan di peringkat Pemuda Bahagian/Cawangan. Pengendalian tugas yang dimaksudkan ialah menjalankan kerja-kerja dari pembuangan undi sehingga mengesahkan keputusan pengundian. Adalah lebih sesuai supaya para pembantu yang mengendalikan pembuangan undi terdiri dari mereka yang bukan Ahli Perwakilan/Persidangan itu dan tidak mempunyai sebarang kepentingan dalam Bahagian/Cawangan berkenaan.

1.10 Pemberitahuan

- Penolong Setiausaha Pemuda Bahagian hendaklah menyampaikan Notis Pemberitahuan tarikh, masa dan tempat Mesyuarat Perwakilan Pemuda Bahagian kepada semua Cawangan Pergerakan Pemuda dalam Bahagian yang berkenaan tidak lewat dari 14 hari sebelum tarikh mesyuarat menurut fasal 6.3.Peraturan Persidangan dengan disertakan Aturan Urusan Mesyuarat. (Lihat contoh di lampiran C).

- Penolong Setiausaha Pemuda Cawangan hendaklah menyampaikan Notis Pemberitahuan tarikh, masa dan tempat Persidangan Pemuda Cawangan kepada semua ahli-ahli Pemuda Cawangan tidak lewat dari 7 hari sebelum tarikh persidangan.(Lihat contoh di lampiran E).

1.11 Status Perwakilan

Urusetia Pergerakan Pemuda UMNO Bahagian hendaklah menentukan bahawa ahli perwakilan dari Cawangan-Cawangan adalah sah terdiri daripada mereka yang dipilih dalam persidangan Pergerakan Pemuda UMNO Cawangan.

1.12 Tauliah Wakil

Urusetia Pergerakan Pemuda UMNO Bahagian hendaklah menentukan bahawa setiap wakil Cawangan yang menghadiri Mesyuarat Perwakilan Pemuda UMNO Bahagian membawa Surat Tauliah yang ditandatangani oleh Ketua dan Penolong Setiausaha Pergerakan Pemuda UMNO Cawangan apabila mendaftar sebagai perwakilan mesyuarat.(Lihat contoh di lampiran G).

1.13 Wakil Larangan

Urusetia Pergerakan Pemuda UMNO Bahagian hendaklah menentukan bahawa Wakil Pergerakan Pemuda UMNO Cawangan adalah yang dipilih dalam Persidangan Pergerakan Pemuda UMNO Cawangan. Peraturan Pemuda, yang tidak dapat hadir Mesyuarat Perwakilan Pemuda UMNO Bahagian pada tarikh yang ditetapkan tidak boleh ditukar ganti.




1.14 Undi Sulit

Pembuangan undi untuk semua jawatan yang dipertandingkan di Mesyuarat Perwakilan Pergerakan Pemuda UMNO Bahagian hendaklah dibuat secara sulit termasuk pemilihan wakil-wakil Bahagian ke Perhimpunan Agung Pergerakan Pemuda UMNO Malaysia.

1.15 Undi Angkat Tangan

Pembuangan undi di Persidangan Pergerakan Pemuda UMNO Cawangan dan perkara-perkara selain dari para 14 memadailah dibuat secara mengangkat tangan dan jika ada masalah yang perlu diputuskan secara undi sulit maka keputusan persidangan hendaklah diperolehi.


1.16 Sistem Pengundian

Urusetia Perhubungan Pemuda UMNO Negeri akan menyediakan kertas-kertas undi untuk semua jawatan yang dipertandingkan di peringkat Pergerakan Pemuda UMNO Bahagian.

1.17 Calon Jawatan

Urusetia Pergerakan Pemuda UMNO Bahagian hendaklah menentukan calon yang layak bertanding untuk memegang mana-mana jawatan di peringkat Bahagian mestilah dicalonkan oleh Persidangan Pergerakan Pemuda UMNO Cawangan. Setiap calon hendaklah menyatakan kesanggupan menerima pencalonan tersebut secara bertulis melalui surat/borang yang berkenaan yang disediakan oleh Urusetia Pergerakan Pemuda UMNO Bahagian.(Lihat contoh dilampirkan H & I).

1.18 Calon Larangan

Urusetia Pergerakan Pemuda UMNO Bahagian/Cawangan hendaklah menentukan sejauh mana mungkin supaya tidak terdapat calon yang menawarkan diri bertanding memegang mana-mana jawatan diperingkat Bahagian/Cawangan terdiri daripada mereka yang bekerja dengan Kerajaan/Agensi Kerajaan dalam Kumpulan A atau muflis.

1.19 Ahli Cawangan

Urusetia Pemuda UMNO Cawangan hendaklah memperolehi senarai penuh ahli-ahlinya yang sah berdaftar dengan Cawangan yang dikeluarkan oleh Ibu Pejabat UMNO dari Urusetia Cawangan.

1.20 Yuran Ahli

Ahli hendaklah membayar yuran tahunan kepada Urusetia Cawangan sebelum tarikh terakhir yang diputuskan oleh Majlis Tertinggi.

1.21 Senarai Ahli

Urusetia Pergerakan Pemuda UMNO Cawangan hendaklah mempamerkan senarai ahli-ahli Cawangan yang dikeluarkan oleh Ibu Pejabat UMNO di Dewan Persidangan bagi membolehkan ahli-ahli Pergerakan Pemuda UMNO Cawangan menyemak nama masing-masing. Hanya ahli-ahli Pemuda yang namanya ada di senarai ahli dan telah menjelaskan yuran tahunannya kepada Cawangan berhak menghadiri persidangan.

1.22 Ahli Baru

Ahli baru yang memohon menjadi ahli Pergerakan Pemuda UMNO Cawangan berhak hadir di Persidangan Pergerakan Pemuda UMNO Cawangan pada tahun itu jika permohonannya telah diluluskan pada tarikh yang telah ditetapkan oleh Majlis Tertinggi UMNO sebelum Persidangan Cawangan diadakan.


TATACARA MESYUARAT PERWAKILAN PERGERAKAN PEMUDA BAHAGIAN.

1. Pengerusi Mesyuarat

1.1 Mesyuarat Perwakilan Pergerakan Pemuda UMNO Bahagian hendaklah    

      dipengerusikan oleh Pengerusi Tetap Mesyuarat Perwakilan Pergerakan   

      Pemuda UMNO Bahagian atau Timbalan Pengerusi Tetap.

1.2 Jika Jawatankuasa Pergerakan Pemuda UMNO Bahagian masih diperingkat penaja, maka wakil Badan Perhubungan Pergerakan Pemuda Negeri hendaklah menjalankan pemilihan dan salah seorang ahli perwakilan yang hadir hendaklah dipilih sebagai Pengerusi. Jika lebih dari seorang calon yang dicadang, maka pengundian hendaklah dilakukan untuk memutuskan siapa yang dipilih sebagai Pengerusi. Pengerusi yang dipilih akan menjalankan tugas sebagai Pengerusi Mesyuarat Perwakilan itu sahaja.

2. Mesyuarat

2.1 Mesyuarat Perwakilan Pergerakan Pemuda UMNO Bahagian Boleh bersidang setelah memenuhi syarat-syarat menurut Perlembagaan seperti berikut.

2.1.1. Wakil Mesyuarat

Mereka yang hadir di Mesyuarat Perwakilan Pergerakan Pemuda UMNO Bahagian adalah wakil-wakil Cawangan yang dipilih dalam Persidangan Pergerakan Pemuda UMNO Cawangan.

2.1.2. Wakil Bahagian

Kehadiran 3 orang Ahli Jawatankuasa Bahagian yang dilantik oleh Jawatankuasa UMNO Bahagian.

2.1.3. Korum Mesyuarat

Cukup bilangan (korum) Mesyuarat Perwakilan Pergerakan Pemuda UMNO Bahagian adalah satu perempat(1/4) daripada jumlah bilangan Wakil Pemuda Cawangan yang berhak hadir.

2.1.4. Yuran

Cawangan yang telah menjelaskan yuran tahunan ahlinya kepada UMNO Bahagian.

2.1.5. Perlembagaan/Peraturan Persidangan

Perlembagaan dan Peraturan Persidangan Pengerusi perlu mengingatkan ahli Perwakilan bahawa Perlembagaan dan Peraturan Persidangan UMNO hendaklah dipatuhi dan jika ada wakil yang tidak puas hati di atas mana-mana keputusan Mesyuarat Perwakilan maka wakil itu hendaklah membangkitkan masa Mesyuarat sedang berjalan untuk diputuskan. Wakil yang membawa perkara parti atau hak keahliannya ke mahkamah sebelum mematuhi sepenuhnya peraturan-peraturan parti maka haknya sebagai ahli parti digugurkan dengan sendirinya.

3. Perjalanan Mesyuarat

3.1 Pengerusi Tetap atau Timbalan Pengerusi Tetap akan mempengerusikan Mesyuarat Perwakilan Pergerakan Pemuda UMNO Bahagian berpandukan Aturan Urusan Mesyuarat yang ditetapkan seperti berikut :-

3.1.1. Ucapan alu-aluan Pengerusi.

3.1.2. Bacaan Doa.

3.1.3. Nyanyian Lagu UMNO Bersatu secara beramai-ramai oleh perwakilan yang hadir.

3.1.4. Pengumuman Pengerusi mengenai jumlah wakil dan Cawangan yang hadir dalam Mesyuarat.

3.1.5. Menjemput Ketua Pergerakan Pemuda UMNO Bahagian berucap.

3.1.6. Menjemput Ketua UMNO Bahagian berucap.

3.1.7. Menjemput tetamu yang telah ditetapkan oleh Badan Perhubungan Pergerakan Pemuda UMNO Negeri atau Bahagian berucap merasmikan mesyuarat.

3.1.8. Pesanan Pengerusi mengenai tatacara mesyuarat.

Peringatan:

Tidak dibenarkan sebarang perbahasan mengenai perkara 3.1.9. dan 3.1.10. dan 3.1.11. melainkan jika ada pembetulan mengenai ejaan atau ayat yang tidak tepat. Jika ada perkara yang ingin dibahas bolehlah ditimbulkan semasa mesyuarat berada diperkara 3.1.18.

3.1.9. Menjemput Penolong Setiausaha Pergerakan Pemuda UMNO Bahagian (atau wakilnya terdiri dari salah seorang AJK Pergerakan Pemjuda Bahagian) membentangkan Peringatan Mesyuarat Bahagian yang lalu.

3.1.10. Menjemput Penolong Setiausaha Pergerakan Pemuda UMNO Bahagian (atau wakilnya terdiri dari salah seorang AJK Pergerakan Pemuda UMNO Bahagian) membentangkan Penyata Tahunan Bahagian.

3.1.11. Menjemput Penolong Bendahari Pergerakan Pemuda UMNO Bahagian (atau wakilnya terdiri dari salah seorang AJK Pergerakan Pemuda UMNO Bahagian) membentangkan Penyata Kewangan berakhir 31 Disember tahun berkenaan.

Peringatan :

Perkara 3.1.12, 3.1.13 dan 3.1.16 hanya diadakan jika tempoh pemegang-pemegang jawatan telah tamat dari tarikh mereka dipilih.

3.1.12. Memilih Pengerusi Tetap/Timbalan Pengerusi Tetap Mesyuarat Perwakilan Pergerakan Pemuda UMNO Bahagian bagi tempoh 3 tahun.

3.1.13. Memilih Ahli-ahli Jawatankuasa Pergerakan Pemuda UMNO Bahagian bagi tempoh 3 tahun.

i. Ketua

ii. Naib Ketua

iii. 15 orang Ahli Jawatankuasa Bahagian

3.1.14 Memilih 10 orang wakil tetap ke Mesyuarat Perwakilan UMNO Bahagian.

3.1.15 Memilih 2 orang wakil Bahagian ke Perhimpunan Agung Pemuda UMNO Malaysia.

Peringatan :

Ketua Pergerakan Pemuda dan Naib Ketua Pemuda Bahagian secara automatik menjadi wakil dalam Perhimpunan Agung Pemuda UMNO.Jika mereka menjadi Ahli Jawatankuasa Peregerakan Pemuda UMNO Malaysia, maka bolehlah melantik gantinya yang terdiri daripada Pengerusi Tetap, Timbalan Pengerusi Tetap atau Ahli Jawatankuasa Pemuda Bahagiannya.

3.1.16. Mencadangkan Pengerusi, Timbalan Pengerusi Tetap Perhimpunan Agung Pemuda UMNO dan Ahli-ahli Jawatankuasa Pergerakan Pemuda UMNO Malaysia bagi tempoh 3 tahun.

i. Pengerusi Tetap

ii. Timbalan Pengerusi Tetap

iii. 20 orang Ahli Jawatankuasa

                        Peringatan :

Cadangan yang tidak dibuat dalam Mesyuarat Perwakilan Pergerakan Pemuda UMNO Bahagian adalah tidak sah.

3.1.17. Membahaskan usul-usul.

3.1.18. Tangguhan Persidangan.

3.1.19. Mesyuarat Ditangguhkan.

4. Pemeriksa Kira-Kira

Mesyuarat Perwakilan Pergerakan Pemuda UMNO Bahagian tidak perlu memilih Pemeriksa kira-kira oleh kerana Pemeriksa kira-kira UMNO Bahagian adalah juga bertanggungjawab sebagai Pemeriksa kira-kira Pemuda Bahagian.

5. Tangguhan Mesyuarat

Pengerusi hendaklah menangguhkan mesyuarat setelah selesai Perkara 3.1.17. Aturan Urusan Mesyuarat untuk memulakan ucapan Penangguhan sebagai perkara 3.1.19.

6. Usul-Usul

Semua usul yang hendak dibawa dalam Mesyuarat Perwakilan Bahagian hendaklah didahulukan dengan pemberitahuan oleh Urusetia Pergerakan Pemuda UMNO Bahagian dan usul tergempar.

TATACARA PERSIDANGAN PERGERAKAN PEMUDA UMNO CAWANGAN.

1.
Pengerusi

Persidangan Pergerakan Pemuda Cawangan hendaklah dipengerusikan oleh Pengerusi Tetap Persidangan UMNO Cawangan atau Timbalan Pengerusi Tetap.

2. Persidangan

2.1 Persidangan Pemuda Cawangan hanya boleh bersidang setelah memenuhi   

      syarat-syarat menurut Perlembagaan seperti berikut:

2.1.1. Ahli Persidangan

Mereka yang hadir di Persidangan Pemuda UMNO Cawangan adalah Ahli UMNO Cawangan yang keahliannya telah diluluskan oleh Majlis Tertinggi dan yang telah menjelaskan yuran tahunannya kepada Cawangan.

2.1.2. Korum Persidangan

Cukup bilangan (korum) Persidangan Cawangan adalah satu perempat(1/4) daripada jumlah bilangan ahli Pemuda Cawangan atau tidak kurang dari 9 orang ahli yang berhak hadir.

2.1.3. Wakil Cawangan

Kehadiran 2 orang Ahli Jawatankuasa UMNO Cawangan yang dilantik oleh Jawatankuasa UMNO Cawangan.

2.1.4. Perlembagaan/Peraturan Persidangan.

Pengerusi perlu mengingatkan ahli Persidangan bahawa Perlembagaan dan Peraturan Persidangan UMNO hendaklah dipatuhi dan jika ada ahli yang tidak puas hati di atas mana-mana keputusan Persidangan maka ahli itu hendaklah membangkitkan semasa Persidangan berjalan untuk diputuskan. Ahli yang membawa perkara parti atau hak keahliannya ke mahkamah sebelum mematuhi sepenuhnya peraturan-peraturan parti maka haknya sebagai ahli parti gugur dengan sendirinya.

3. Perjalanan Persidangan

3.1 Pengerusi Tetap atau Timbalan Pengerusi Tetap UMNO Cawangan akan mempengerusikan Persidangan Pemuda UMNO Cawangan dengan berpandukan Aturan Urusan Persidangan yang ditetapkan seperti berikut :

3.1.1. Ucapan alu-aluan Pengerusi.

3.1.2. Bacaan Doa.

3.1.3. Nyanyian Lagu UMNO Bersatu dan Ikrar Pemuda secara beramai-ramai oleh ahli-ahli yang hadir.

3.1.4. Pengumuman Pengerusi mengenai jumlah ahli Pemuda Cawangan yang hadir persidangan.

3.1.5. Menjemput Ketua Pemuda UMNO Cawangan Berucap.

3.1.6. Menjemput Ketua UMNO Cawangan berucap.

3.1.7. Menjemput wakil Bahagian atau tetamu yang ditetapkan oleh Pemuda Bahagian berucap merasmikan Persidangan.

3.1.8. Pesanan Pengerusi mengenai tatcara Persidangan.

Peringatan:

Tidak dibenarkan sebarang perbahasan mengenai perkara 3.1.9, 3.1.10,dan 3.1.8, melainkan jika ada pembetulan mengenai ejaan atau ayat yang tidak tepat. Jika ada perkara yang ingin dibahas bolehlah ditimbulkan semasa mesyuarat berada di perkara 3.1.18.

3.1.9. Menjemput Setiausaha Pergerakan Pemuda UMNO Cawangan (atau wakilnya terdiri dari salah seorang AJK Pemuda UMNO Cawangan) membentangkan Peringatan Persidangan Pemuda Cawangan Tahun lalu.

3.1.10. Menjemput Setiausaha Pemuda (atau wakilnya terdiri dari salah seorang AJK Pemuda UMNO Cawangan) membentangkan Penyata Tahunan Cawangan.

3.1.11. Menjemput Bendahari Pemuda (atau wakilnya terdiri dari salah seorang AJK Pemuda UMNO Cawangan) membentangkan Penyata Kewangan Berakhir pada 31 Disember tahun berkenaan.

Peringatan:

Perkara 3.1.12, 3.1.15, hanya diadakan jika tempoh pemegang-pemegang jawatan telah tamat tempohnya daru tarikh mereka dipilih.

3.1.12. Memilih Pengerusi Tetap dan Timbalan Pengerusi Tetap Pemuda UMNO Cawangan dan memilih Ahli-ahli Jawatankuasa Pemuda UMNO Cawangan bagi tempoh 3 tahun.

i. Ketua

ii. Naib Ketua

iii. 7 Orang Ahli Jawatankuasa

3.1.13. Memilih 2 orang wakil ke Mesyuarat Perwakilan Pemuda UMNO Bahagian.

Peringatan:

Ketua Pergerakan Pemuda UMNO Cawangan secara automatik menjadi wakil. Perwakilan lain hendaklah dipilih dalam persidangan dan sebarang pertukaran selepas itu adalah tidak sah.

3.1.14. Mencadangkan 2 nama untuk dipilih sebagai wakil Pergerakan Pemuda UMNO Bahagian ke Perhimpunan Agung Pergerakan Pemuda UMNO Malaysia.

3.1.15. Mencadangkan Ahli-ahli Jawatankuasa Pergerakan Pemuda UMNO Bahagian bagi tempoh 3 tahun.

i. Pengerusi Tetap Perwakilan Bahagian.

ii. Timbalan Pengerusi Tetap Perwakilan Bahagian.

iii. Ketua Pemuda Bahagian.

iv. Naib Ketua Pemuda Bahagian.

v. 15 orang Ahli Jawatankuasa.

3.1.16. Membahaskan Usul-usul.

3.1.17. Tangguhan Persidangan.

3.1.18. Ucapan Penangguhan.

3.1.19. Persidangan Ditangguhkan.

4. TANGGUHAN PERSIDANGAN

Pengerusi hendaklah menangguhkan persidangan setelah selesai perkara 3.1.16 Aturan Urusan Persidangan untuk memulakan ucapan penangguhan sebagai perkara 3.1.18.

5. Usul

Semua usul yang hendak dibawa oleh ahli dalam persidangan hendaklah didahulukan dengan Pemberitahuan oleh Urusetia Pemuda Cawangan dan usul tergempar hanya dibenarkan menurut Fasal 17.1 hingga 17.9 Peraturan Persidangan UMNO.

6. Pemeriksa Kira-Kira

Persidangan Pemuda Cawangan tidak perlu memilih Pemeriksa kira-kira oleh kerana Pemeriksa kira-kira UMNO Cawangan adalah juga bertanggungjawab sebagai pemeriksa kira-kira Pemuda Cawangan.







